
  

SAIB RAWS QHOV TOB 

Kev Tswj Hwm Qib Zoo Ntawm Cov Dej Tso Los Ua Liaj Ua Teb 

Kev Txuag Kho Cov Qhov Dej Uas Tseem Siv Haujlwm 

Tsim Cheeb Tsam Kev Pov Thaiv 
Cov haujlwm uas yuav ua rau cov qhov dej tsis huv yuav 
tsum muab tso kom deb ntawm cov qhov dej kom deb 
npaum li qhov yuav deb tau, kom muaj av lim cov khoom 
tsuas ntau dua yog tias muaj khoom txeej lossis kev tso 
tawm raws kev huam yuaj tshwm sim. Yog tias lub hau 
kaw qhov dej, yam ntsaws, lossis lub tiaj ement muaj 
qhov puas tsuaj lossis tso tsis yog, ces cov dej tsis huv 
saum npoo av yuav nkag tau mus rau hauv lub raj qhov 
dej thiab yuav tsis huv rau cov dej hauv qhov dej.  

Ib txwm tsim kom muaj peb cheeb tsam pov thaiv hais 
qhov dav-dav: cov haujlwm uas muaj kev pheej hmoo 
tsawg, cov haujlwm uas muaj kev pheej hmoo ib nrab, 
thiab cov haujlwm uas muaj kev pheej hmoo siab. 

Cov Haujlwm Uas Muaj Kev Pheej 
Hmoo Tsawg  
(nyob deb 50 feet ntawm lub qhov dej) 
Cov haujlwm uas muaj kev pheej hmoo tsawg xam muaj 
cov chaw lam hlwb, tej vaj tsev, tej rooj tog nraum zoov, 
thiab tej chaw ua si. Tsis txhob tov lossis khaws tej 
khoom xws li xim, tshuaj tua kab, tshuaj tua nroj, los sis 
tej roj av hauv 50 feet ntawm lub qhov dej ntiag tug. 

Cov Haujlwm Uas Muaj Kev Pheej 
Hmoo Ib Nrab 
(deb tshaj 50 feet ntawm lub qhov dej)  
Cov haujlwm uas muaj kev cuam tshuam ib nrab muaj 
xws li chaw nres tsheb, nkoj, thiab cov kav dej qias hauv 
nroog.  

Cov Haujlwm Uas Muaj Kev Pheej 
Hmoo Siab 
(deb dua 100 feet ntawm lub qhov dej) 
Cov haujlwm uas muaj kev cuam tshuam siab yuav tsum 
muab tso yam tsawg kawg yog 100 feet deb ntawm cov 
qhov dej, uas xam muaj chaw khaws tshuaj khes mis, cov 
nkuaj tsiaj, cov pawg chiv quav tsiaj thiab cov chiv muab 
pos kom lwj, chaw kho tshuab thiab tsheb, thiab cov kab 
kev dej qias. Tsis txhob muab cov khoom phom sij pov 
rau (xws li cov tshuaj ntxuav tsev, cov tshuaj pleev xim 
thiab cov tshuaj ntxuav xim, cov khib nyiab tsheb, thiab 
tej tshuaj tua kab) hauv kab kev dej txias. 

Kev Txuag Kho Dav-dav 
• Kuaj, siv, lossis hloov kho lub pump yam tsawg yog txhua-txhua 5 lub 

xyoos. 
• Ua qee yam kev kuaj xyuas lub peev xwm thiab soj ntsuam kev ua 

haujlwm ntawm lub pump txhua xyoo. 
• Tshuaj xyuas tej kev puas tsuaj txhua xyoo. 
• Kuaj qib zoo ntawm cov dej hauv qhov dej los mus qhia rau koj lub 

khoos kas txuag kho. Muab siab rau cov khoom sib xyaws hauv cov 
dej. 

• Nruab lub hau kaw qhov dej uas muaj kev nyab xeeb los ntawm kev 
siv nruas phoo xauv lossis lwm yam cuab yeej kom tiv thaiv tau txoj 
hauv kev nkag uas tsis muaj kev tso cai. Lub hau kaw yuav tsum yog 
hom uas tsis xau dej yog tias yuav tsis siv lub qhov dej ntawd txog 
tsib xyoos sib law liag lossis yog tias nws nyob qis dua theem dej 
nyab uas paub txog.  

• Lub pump lossis lub tshuab nqus uas tsis xau dej, lub tshuab nqus 
qaij, lossis lwm yam cuab yeej saum npoo av kuj yuav suav tias yog 
lub hau kaw thiab. 

• Ntaus cim rau lub qhov dej kom tiaj ntsia pom yooj yim thiab thiaj 
tuaj yeem taw qhia tau tias yog lub qhov dej. 

• Ua kom ib cheeb tsam puag ncig lub qhov dej du dais tsis muaj nroj 
tsuag, txhais khoom seem, thiab khib nyiab. 

Tiv Thaiv Yam Tsis Huv 
• Tiv thaiv cov dej tsis huv ntws rov qab uas ntws nkag rau 

hauv lub qhov dej. 
• Yuav tsum muab tej qhov cua ua kom tsis txhob muaj cua 

ntsawj thiaj li tiv thaiv tau cov dej ntws rov qab. Lub qhov cua 
yog ib ncua seem ntsug uas tsis muaj yam tav kev nyob rau 
thaj tsam muaj chaw qhib uas qis tshaj plaws ntawm tus kav 
raj, kais dej, lossis txoj xaim dej thiab tus ntug ntawm theem 
dej nyab ntawm lub dab ntim dej. Cov lus qhia feem ntau yog 
ua kom muaj qhov khoob luaj li ob lub raj li ntawm lub raj tso 
dej tawm hauv qhov dej los mus thiab lub raj txhos sawv 
ntsug. 

• Yuav tsum nruab lub vaus kuaj xyuas kev tiv thaiv dej ntws 
rov qab lossis lub cuab yeej piv tau rau cov kab kev cua 
ntsawj, tshwj xeeb yog cov uas twb muab hloov kho lawm 
txhawm rau siv kev tso dej nkag sab khes mis lossis cov cuab 
yeej tshuab nkag. 

KHOOS KAS NTSUAM XYUAS KEV SIV KEV TSWJ HWM 
HAUV SOUTHERN SAN JOAQUIN VALLEY 



 

Piv txwv li Raj Nkhaus Tus “U”. 
yuav tsum pov thaiv cov qhov 
cua kom tsis txhob muaj tej 
khoom sab nraud nkag tau rau 
uas yog nruab cov raj nkhaus tus 
“u” uas nkhaus tig nqis hav 
thiab muaj qhov khoob rau. 
Hauv Paus: rov tsim duab los 
ntawm DWr Tsab Ntawv Xov 
Xwm 74-81. 

Lub Raj Khwb Qhov Dej Uas Nrib Pleb. Tej zaum lub raj khwb 
qhov dej uas nrib pleb kuj yuav ua rau muaj cov dej ntws raws 
npoo av thiab yam tsis huv ntws nkag rau hauv lub qhov dej. Sab 
laj nrog ib tug kws saib xyuas qib zoo ntawm dej, xws li kws 
tshau qhov dej uas muaj ntawv tso cai, kom tuaj kho lossis hloov 
lub raj khwb qhov dej. Hauv Paus: Tsoom Saib Xyuas Kev Tswj 
Hwm Peev Txheej Dej Hauv Xeev California. 

Lub Hau Ntsaws Qhov Dej Ploj Lawm.  Ntau lub qhov dej muaj 
ib lub hau ntsaws me-me nyob rau saum hau ntawm lub raj 
khwb qhov dej. Tej zaum lub hau ntsaws kuj yuav po raws 
sijhawm thiab muaj qee lub sijhawm kuj yuav poob mus. Yog tias 
lub hau ntsaws ploj lawm ces lub qhov dej yuav qhib ncaj qha 
rau yam tsis huv uas muaj feem. Kev hloov lub hau ntsaws uas 
ploj lawm yog ib txoj hauv kev zoo los mus txo tau yam tsis huv 
uas muaj feem. Hauv Paus: Tsoom Saib Xyuas Kev Tswj Hwm 
Peev Txheej Dej Hauv Xeev California. 

Kev Nqis Tes Ua 

Yog xav paub cov cuab yeej, cov peev 
txheej, thiab cov kauj ruam tom ntej, 
ces mus rau hauv agmpep.com. 
 
 
 
Lwm yam ntaub ntawv qhia ntxiv hauv 
cov ntaub ntawv hais txog Kev Tswj 
Hwm Qib Zoo Ntawm Dej. 

Cov Ntaub Ntawv Qhia Txog Kev 
Coj Ua Ntawm Kev Tswj Hwm 

Tiv Thaiv Dej Npoo Av Kom Txhob Ntws Nkag 
Rau Hauv Lub Ncauj Qhov Dej 
• Ua kom cov raj khwb qhov dej tsis txhob muaj qhov to thiab 

qhov tawg, thiab cog lub raj khwb kom khov. Ua kom koj yeej 
tsis muaj peev xwm siv tes tshem tau lub raj khwb li. 

• Ceev kom muaj cov hau kaw thiab hau ntsaws uas tsis xau 
dej nyob rau txhua lub qhov thiab cov chaw nkag tau rau lub 
qhov dej. 

• Nruab cov qhov cua kom siab dua theem dej nyab uas muaj 
cov raj nkhaus tus “U” tig nqis hav thiab muaj qhov khoob. 

• Tso ib lub hau foob rau saum lub hau ntawm lub raj khwb. 
Kuaj xyuas lub hau foob thiab muab hloov yog tias muaj yam 
rhuav lawm. 

• Xaiv lub hau foob lossis daim roj hmab txhaws uas tsis xau 
dej rau nruab nrab ntawm lub hau tso dej tawm ntawm lub 
pump thiab yav kav tso dej tawm; lossis, nyob rau qhov uas 
tso dej tawm hauv nruab av, li ntawm yav raj tso dej tawm 
thiab txoj kab tso dej tawm. 

• Ua kom daim npoo concrete tsis muaj qhov thiab tej kab nrib 
pleb, thiab ua rau muaj lub hau foob uas tsis xau dej nrog 
qhov sib puab ntawm lub npoo thiab lub hau foob voj voog, 
daim npoo paus, thiab lub raj khwb qhov dej. 

• Ua kom lub tsag nyob deb ntawm lub ncauj qhov dej kom tiv 
thaiv tau cov dej kom txhob ntws los rau hauv lub qhov dej. 
Daim npoo yuav tsum ntxhab tawm ntawm lub raj khwb 
qhov dej yam tsawg kawg yog ob feet mus rau txhua seem, 
ntawm sab nraud ntawm qhov chaw tshau qhov dej. Yog tias 
ua tsis tau kom ntxhab rau sab nraud tawm ntawm lub ncauj 
qhov dej ces yuav tau khawb kwj txiav dej tawm mus 
thiab/lossis puab ntswg thaiv. 

• Tsis pub cia muaj dej teev nyob rau ib puag ncig ntawm lub 
ncauj qhov dej. Kho tej chaw xau dej lossis tej chaw teev dej. 

YAV RAJ NKHAUS TUS 

